
SO‘ZBEKISTONDA FAOLIYAT 

YURITAYOTGAN SANOAT 
KORXONALARIDA AMALGA 

OSHIRILAYOTGAN 
INNOVATSION SIYOSATNING 

HOZIRGI HOLATI TAHLILI
Bobobekov Ergash Abdumalikovich

TDIU mustaqil tadqiqotchisi

Annotatsiуa: Maqolada O‘zbekiston sanoat korxonalari innovatsion boshqaruvining rivojlanish ko‘rsatkichlari baholangan. 
Shuningdek, sanoat korxonalari innovatsion boshqaruvini amalga oshirishning tashkiliy-iqtisodiy mexanizmi tahlil etilgan, 
uning o‘ziga xos xususiyatlari va mavjud muammolari aniqlangan va unga oid ilmiy taklif va amaliy tavsiyalar ishlab 
chiqilgan.

Kalit so‘zlar: raqobatchilik muhiti, bozor talabi, mehnat faoliyati, barqaror rivojlanish, mutanosib rivojlanish.
Abstraсt: The article evaluates the development indicators of the innovative management of industrial enterprises of 
Uzbekistan. Also, the organizational and economic mechanism of implementing innovative management of industrial 
enterprises was analyzed, its specific features and existing problems were determined, and scientific proposals and prac-
tical recommendations were developed.

Keу words: competitive environment, market demand, labor activity, sustainable development, balanced development.
Аннотация: В статье даны оценки показателей развития инновационного менеджмента промышленных предпри-
ятий Узбекистана. Также проанализирован организационно-экономический механизм реализации инновацион-
ного управления промышленными предприятиями, определены его особенности и существующие проблемы, раз-
работаны научные предложения и практические рекомендации.

Ключевые слова: конкурентная среда, рыночный спрос, трудовая деятельность, устойчивое развитие, сбаланси-
рованное развитие.

K I R I S H
Bozor tamoyillaridan keng foydalanish sharoitida yangi texnologiyalarning kuchayib borishi, mahsulot va 

xizmatlarning raqobatchilik muhitiga moslashgan holda yaratilishini taqozo qilmoqda va bu jarayonda inno-
vatsiya yutuqlaridan foydalanish tizimini hayotiy zarurat qilib qo‘ydi. Mamlakatimizda iqtisodiyotning raqobat-
bardoshligini oshirishning muhim omili bo‘lgan innovatsiyalarga ustuvor yo‘nalish sifatida e’tiborning qaratili-
 shi amalga oshirilayotgan iqtisodiy islohotlar jarayoni xo‘jalik yurituvchi subyektlar faoliyatini sezilarli darajada 
o‘zgarishi va ular faoliyatini bozor talablariga moslashtirish zaruriyatidan kelib chiqmoqda. Bu esa o‘z navbatida 
ishlab chiqarish va xizmat ko‘rsatish sohalarini samarali rivojlanishini ta’minlovchi innovatsion faoliyatni bosh-
qarishga alohida e’tibor qaratishni talab qilmoqda. Chunki, innovatsion faoliyat bozor munosabatlari sharoitida 
tadbirkorlikning ilg‘or shakli bo‘lib hisoblanadi va u bozor iqtisodiyotida ilmiy-texnika taraqqiyotini rivojlanishi 
uchun real imkoniyatlar yaratadi. Iqtisodiy jihatdan rivojlangan mamlakatlarda yangi mahsulotlar va texnologi-
yalarni ishlab chiqishning real sharoitlarga moslashishi, ilg‘or o‘zgarishlarning o‘ziga xos boshqarish mexanizm-
larini shakllantirish va shu asosda innovatsiyalarni qo‘llash mexanizmlarini ishlab chiqish har bir korxona oldida 
turgan muhim vazifalardan biridir. Bu bozor talabi bo‘lib, juda ko‘plab eng muhim iqtisodiy muammolar innovat-
sion faoliyatdan qanday darajada foydalanishga bog‘liq bo‘ladi. Respublika Prezidenti Sh. Mirziyoyev 2020-yil 
25-yanvarda Oliy Majlisga Murojaatnomasida biz O‘zbekistonni rivojlangan mamlakatga aylanishini maqsad 
qilib qo‘ygan ekanmiz, bunga faqat jadal islohatlar, ilm-ma’rifat va innovatsiya bilan erisha olamiz deb ta’kidlab 
o‘tdilar. Shu nuqtayi nazardan qaraganimizda, rivojlangan xoriijiy davlatlar YAIM tarkibi tahlili, mamlakatimizda 
kelajakda iqtisodiyotimiz tarkibini takomillashtirish bo‘yicha, ustuvor sohalarni aniqlash va ularni rivojlantirish 
uchun boshlang‘ich iqtisodiy axborot bo‘lib xizmat qiladi.

F O Y D A L A N I L G A N  A D A B I Y O T L A R  S H A R H I
Innovatsiya atamasi lotincha “innovation” so‘zidan olingan bo‘lib, yangilash,o‘zgartirish kiritish degan 

ma’noni anglatadi. Ushbu atama iqtisodiy adabiyotga ilk bor Y. Shumpeter tomonidan kiritilgan bo‘lib, olim 
innovatsiya iqtisodiy kategoriyasiga quyidagicha ta’rif beradi: “Yangi turdagi iste’mol tovarlari va xizmatlari, 
jumladan, korxonalarning egallagan bozor hajmini oshirishda noodatiy shakldagi ishlab chiqarish jarayonlarini 
boshqarish amaliyotini tashkil etish, yangi turdagi transport vositalaridan foydalanishi yoki ularni amaliyotga 
tatbiq etilishi innovatsiya deb baholanadi”.

E. Dandon o‘z izlanishlarida korxona boshqaruvi jarayonida innovatsiyaning kreativlilik, strategiya, amalga 
oshirish (realizatsiya) va foydalilik kabi tarkibiy komponentlarga ega bo‘lishini ajratib ko‘rsatadi.

A.N. Xramsova va A.A. Axmatovalar tomonidan amalga oshirilgan tadqiqotlarda korxonalar boshqaruvi 
jarayonida innovatsiya iqtisodiy kategoriyasining mazmunini yoritishda iqtisodchi olimlar tomonidan berilgan 
ta’riflarni quyidagi uch guruhga ajratish mumkin bo‘ladi:

● innovatsiya iqtisodiy kategoriyasining mazmunini yangilik, nau-xau bilan bog‘liq holda tushuntirish;
● innovatsiyaning mazmunini yoritishda yangi bir mahsulotni ishlab chiqarish, jumladan, uning texnik va 

texnologik xususiyatlarini o‘zida mujassamlashtirgan butun bir jarayon sifatida tushuntirish;
● innovatsiya mazmunini yoritishda yangi g‘oya va fikrlarni amaliyotga tatbiq etish bilan bog‘liq bo‘lgan, 

shuningdek, yangi shakldagi takomillashtirilgan mahsulot ishlab chiqarishni xarakatga keltiruvchi kuch 
sifatida baholash.

Yuqorida keltirib o‘tilgan olimlarning ilmiy ishlarida sanoat korxonalari innovatsion boshqaruvining tash-
kiliy-iqtisodiy mexanizmini takomillashtirishning uslubiy asoslari tizimlashtirilgan holda, kompleks holatda, tad-
qiqot obyekti sifatida tahlil etilmagan. Iqtisodiy adabiyotlarda ushbu masala yuzasidan olib borilgan tadqiqotlar 
tahlili iqtisodiyotni modernizatsiyalash sharoitida sanoat korxonalarida innovatsion boshqaruvning tashkiliy-iqti-
sodiy mexanizmini takomillashtirish, korxona boshqaruvida innovatsiyalardan foydalanish amaliyotini yanada 
kengaytirish, sanoat korxonalari ishlab chiqarish samaradorligini oshirishda innovatsion loyihalarni amalga 
oshirishning tashkiliy-iqtisodiy mexanizmini takomillashtirish zaruratini keltirib chiqaradi. Muammoning dol-
zarbligi, iqtisodiy adabiyotda yetarlicha o‘rganilmaganligi, kutilayotgan ilmiy natijalarni ilmiy-amaliy ahamiyatga 
egaligi ushbu mavzuni tadqiqot obyekti sifatida tanlashga asos bo‘ldi.

T A D Q I Q O T  M E T O D O L O G I YA S I
Ilmiy maqolani yozish jarayonida ilmiy tadqiqotni amalga oshirishningm tizimli tahlil, tarixiylik va mantiqiylik, 

induksiya va deduksiya, analiz va sintez, qiyosiy va selektiv tanlab tadqiq qilish, monografik tahlil va guruhlash 
usullari qo‘llanilgan.

T A H L I L  V A  N A T I J A L A R
Keyingi yillarda iqtisodiyotimizda yuz berayotgan jiddiy tarkibiy va sifat o‘zgarishlar natijasida yalpi ichki 

mahsulotini shakllantirishda sanoatning ulushi 2000 yilda 14,2 foizdan 2019 yilda 36 foizga yetdi. Natijada 
hozirgi kunga kelib sanoat mahsuloti umumiy o‘sishining qariyb 70 foizini yuqori qo‘shilgan qiymatga ega bo‘lgan 
tayyor mahsulot ishlab chiqarishga yo‘naltirilgan sohalarni tashkil etmoqda. Shuning uchun ham so‘nggi yillarda 
qo‘lga kiritilgan natijalar xalqaro jamoatchilik va kuzatuvchilar, Xalqaro valyuta jamg‘armasi, Jahon banki, Osiyo 
taraqqiyot banki va boshqa nufuzli xalqaro moliya tashkilotlari tomonidan yuksak baholanmoqda.

Bu esa, mamlakatimiz iqtisodiy salohiyatining sezilarli darajada ortayotganligidan dalolat beradi. Shuning 
uchun sanoat korxonalarida innovatsion jarayonlarni tezlashtirish evaziga ishlab chiqarishga zamonaviy tex-
nologiyalarni keng joriy etish, mahsulot va xizmat turlarini muttasil yangilab borish negizida ularning raqobat-
bardoshligini ta’minlovchi mexanizmlarni rivojlantirish milliy sanoatni modernizatsiyalashning ustuvor yo‘na-
lishiga aylangan.

Innovatsion faoliyat makon va zamonda mavjudligi, o‘z o‘rniga ega ekanligi sababli iqtisodiyotning muhim 
obyektlaridan biri hisoblanishi tabiiy hol. Biroq iqtisodiyotga oid adabiyotlarda innovatsion faoliyatning mazmun 
va mohiyati, uni tasniflash va tavsiflash asoslari, ushbu faoliyatga doir ma’lumotlarni hisob va hisobotda real 
aks ettirilganligini tekshirish tartibi yetarlicha ochib berilmagan. Shu bois ham innovatsion faoliyatning iqti-
sodiyot obyekti sifatidagi mohiyatiga, uni tasniflash va tavsiflash asoslariga batafsil to‘xtalib o‘tish zarur.

Innovatsiya xo‘jalik yurituvchi subyektlarda amalga oshirilayotgan ishlab chiqarishni, uning moddiy texnika 
bazasini yangilash hamda rivojlantirish maqsadida yangi g‘oyalar va ishlanmalarni yaratish, o‘zlashtirish va 
tatbiq etishga qaratilgan maxsus faoliyatdir. Faoliyat sifatida innovatsiyalarni insoniyat mehnat faoliyatining 
barcha jabhalarida qo‘llash mumkin. Bu faoliyatni yuritish jamiyatda fan-texnika taraqqiyotiga olib keladi. Inno-
vatsion faoliyat quyidagi yo‘nalishlardagi yangilikni ixtiro qilish va joriy qilishni o‘zida mujassamlashtiradi:

● yangi mahsulot;
● yangi texnologik jarayonlar va ishlab chiqarishni tashkiliy shakli;
● yangi boshqaruv jarayoni va ijtimoiy-iqtisodiy masalalarning hal etilishi, ularga mos ravishda, yangi 

moliyaviy dastaklar va tashkiliy tuzilmalar.

yuzaga kelgan dolzarb muammolarni hal qilishga yo‘naltirilgan bir necha tadbirlar kompleksini amalga oshirishi 
zarur.

Birinchi navbatda, korxonalar, hudud va mamlakat miqyosida barcha darajalarda ta’lim sifati va qamrovini 
oshirish, uzluksiz ta’lim tizimini rivojlantirish va iqtisodiyot talablaridan kelib chiqqan holda kadrlarni tayyorlash 
tizimi moslashuvchanligini ta’minlash kerak.

Ikkinchidan, yirik korxonalarda ilmiy tadqiqot, tajribaviy-konstruktiv va texnologik ishlar faoliyatini tashkil 
etish, natijalarini keng targ‘ib qilish maqsadida ilmiy tadqiqot hamda ishlanmalarning salohiyati va samarador-
ligini mustahkamlash, ta’lim, ilm-fan va tadbirkorlik integratsiyasi amaliy mexanizmlarini yaratish zarur.

Uchinchidan, innovatsiyalarga davlat va xususiy mablag‘ vositalarini kiritish darajasini oshirishga erishish, 
moliyalashtirishning zamonaviy va samarali usullarini targ‘ib qilish muhim.

To‘rtinchidan, davlat organlari faoliyati samaradorligini oshirishga innovatsion boshqaruvning zamonaviy 
usullari va jihozlarini joriy qilish yo‘li orqali erishish.

Beshinchidan, biznesni targ‘ib qilish, davlat-xususiy sektor hamkorligi rivoji uchun shaxsiy huquqlar 
himoyasini ta’minlash tizimini takomillashtirish, raqobatbardosh bozorlar va teng shart-sharoitlar yaratish zarur.

Va nihoyat, barqaror faoliyat yurituvchi ijtimoiy-iqtisodiy infratuzilma yaratish ustida ish olib borish kerak 
bo‘ladi. Shunday qilib, innovatsiyalarni joriy qilishning eng optimal darajalarini e’tiborga olgan holda innovatsion 
faoliyatga quyidagicha ta’rif va tavsiflarni berish mumkin (1-rasm).

1-rasm: Innovatsiyani iqtisodiy faoliyat sifatida turlari

Innovatsion imkoniyat yoki quvvat obyekt innovatsion taraqqiyotining oxirgi chegarasidir. Davlatning inno-
vatsion imkoniyatini uch xil usul bilan aniqlash mumkin:

● hududiy (hudud innovatsion imkoniyatining o‘rtacha solishtirma ko‘rsatkichi);
● tarkibiy (xo‘jalik yuritish tarmog‘ining innovatsion imkoniyatini o‘rtacha solishtirma ko‘rsatkichi);
● ijtimoiy (xalq innovatsion imkoniyatining o‘rtacha solishtirma ko‘rsatkichi) .
Ushbu usullarga tayangan holda makon va zamonda innovatsion imkoniyatni quyidagi turlarga ajratish 

mumkin (2-rasm).

2-rasm: Innovatsion imkoniyat va uning turlari

Iqtisodiyotning globallashuv ko‘lami tobora kengayib borayotgan bir sharoitda har qanday kon’yunkturaviy 
o‘zgarishlarga qarshi tura oladigan, ichki va tashqi bozor talablariga tezlik bilan moslasha oluvchi raqobat-
bardosh milliy sanoat tarmoqlarini shakllantirish dolzarb ahamiyatga ega. Chunki, milliy sanoatning barqaror 
va mutanosib rivojlanishi va jahon bozorida mustahkam o‘rin egallashi hisobidan aholining turmush darajasi 
va farovonligini yanada oshirish olib borilayotgan keng ko‘lamli islohotlarning asosiy vazifalaridan hisobla-
nadi. Endilikda ishga tushirilayotgan zamonaviy sanoat tarmoqlarida yangi ishlab chiqarish quvvatlarining 
yo‘lga qo‘yilishi innovatsion mahsulotlar salmog‘ining respublikamiz yalpi ichki mahsulotida ko‘payishiga, ayni 
chog‘da, ijtimoiy-iqtisodiy taraqqiyotda yuksak natijalar qo‘lga kiritilishiga olib kelmoqda.

Bu esa, mamlakatimiz iqtisodiy salohiyatining sezilarli darajada ortayotganligidan dalolat beradi. Shuning 
uchun sanoat korxonalarida innovatsion jarayonlarni tezlashtirish evaziga ishlab chiqarishga zamonaviy tex-
nologiyalarni keng joriy etish, mahsulot va xizmat turlarini muttasil yangilab borish negizida ularning raqobat-
bardoshligini ta’minlovchi mexanizmlarni rivojlantirish milliy sanoatni modernizatsiyalashning ustuvor yo‘nali-
shiga aylangan.

X U L O S A  V A  T A K L I F L A R
Xulosa o‘rnida shuni ta’kidlash joizki, mahalliy hokimiyatlarda Innovatsion rivojlanish vazirligining “Mahalliy 

innovatsion rivojlanish markazlari” faoliyatini yo‘lga qo‘yish hududlar innovatsion rivojlanish salohiyatini tahlil 
qilish va ulardagi sanoat korxonalari innovatsion boshqaruvini manzilli qo‘llab-quvvatlash imkonini beradi. Bu 
turdagi markazlar tomonidan quyidagi vazifalarni bajarish maqsadga muvofiq deb hisoblaymiz:

● hududlardagi innovatsion rivojlanish dasturlariga muvofiq innovatsion loyihalarni ishlab chiqish bo‘yicha 
ishchi guruhlarni tashkil etish;

● sanoat korxonalarining innovatsion loyihalarga bo‘lgan ehtiyojlarini aniqlash va ularga mos bo‘lgan 
innovatsion loyihalar tanlovlarini tashkil etish;

● sanoat korxonalarining innovatsion rivojlanishi uchun zaruriy kadrlar bilan ta’minlash;

● oliy o‘quv yurtlari, ilmiy tadqiqot institutlari, sanoat korxonalari o‘rtasida innovatsion ko‘rgazmalarni 
tashkil etish;

● sanoat korxonalari innovatsion boshqaruvini tashkil etish va uni rivojlantirish bo‘yicha konsalting xizmat-
larini taqdim etish;

● sanoat korxonalari innovatsion faoliyatida ishtirok etuvchi hodimlar malakasini oshirish;
● sanoat korxonalari bazasida innovatsion ilmiy tadqiqotlar o‘tkazilishini ta’minlash.

